
Annotatsiya. ushbu maqolada xufiyona iqtisodiyotga qarshi kurashish va uning salmogʻini kamaytirish yoʻllari, 
shuningdek, xufiyona iqtisodiyotga qarshi kurashishning umumiy tavsifi va usullari hamda xufiyona 
iqtisodiyotning salmogʻini kamaytirish yoʻlidagi qabul qilinayotgan normativ hujjatlar va islohotlar haqida soʻz 
boradi. 

Abstact. this article talks about the ways to fight against the shadow economy and reduce its weight, as well as the 

Oʻzbekiston Respublikasi Prezidenti Shavkat Mirziyoyev 2020 yilning 24 yanvar 

sanasida Oliy Majlisga qilgan Murojaatnomasida “Hozirgi globallashuv davrida iqtisodiy oʻsish 

har bir davlatning eng muhim vazifalaridan biri hisoblanadi. Lekin dunyo mamlakatlarining 

sogʻlom rivojlanishi uchun mamlakat iqtisodiyotiga rasmiy statistikada qayd etilmaydigan, 

latentlik xususiyatiga ega boʻlgan toʻsiqlar mavjud. Shunday toʻsiqlardan biri “yashirin iqtisodiy 

faoliyat” hisoblanadi. Bu esa oʻz navbatida, inson omili bilan izohlanadi. Islohotlarimizga jiddiy 

toʻsiq boʻlayotgan “yashirin iqtisodiyot”ga qarshi kurashilmas ekan, sogʻlom raqobat ham, qulay 

investitsiya muhiti ham shakllanmaydi”, deb taʼkidlagan edi[1]. 

mailto:normatovisomiddin36@gmail.com

Avvalambor, xufiyona iqtisodiyotga qarshi kurash usullari xufiyona iqtisodiyotga qarshi 

kurash sabablarini, usullari hamda vositalarini belgilash lozim, keyinchalik, uning koʻlami va 

dinamikasini aniqlash lozim boʻladi. Rivojlangan mamlakatlarda xufiyona iqtisodiyot 

koʻlamlarini aniqlashda quyidagi usullardan foydalaniladi: 

1. Indikatorlar uslubi. Ularning tarkibida toʻgʻridan-toʻgʻri va bilvosita (egri) uslublar 

mavjud. Toʻgʻridan-toʻgʻri uslublar maxsus kuzatuv, soʻrovlar oʻtkazish, ayrim soliq toʻlovchilar 

daromadlari va xarajatlari oʻrtasidagi nomuvofiqliklarni aniqlash maqsadida tekshiruvlar, 

tahlillar oʻtkazishni oʻz ichiga oladi. Bilvosita (egri) uslublar bandlik koʻrsatkichlari boʻyicha 

monetar uslublarni oʻz ichiga oladi. 

2. Yengil modellashtirish uslubi, yaʼni determinantlarni baholash. Ushbu uslubda 

xufiyona iqtisodiyotni aniqlashtiruvchi jami koʻrsatkichlar tanlab olinib, uning nisbiy hajmlari 

hisoblanadi. 

3. Struktura tarkibiy uslublarda turli ishlab chiqarish tarmoqlarida xufiyona iqtisodiyot 

hajmlari toʻgʻrisidagi maʼlumotlar, axborotlardan foydalaniladi. 

4. Aralash uslublarda xufiyona iqtisodiyot hajmlariga bogʻliq oʻlchovlardan, yaʼni 

determinant va indikatorlarni hisobga olgan holda modellar yaratiladi. 

5. Xufiyona iqtisodiyotni baholashda makroiqtisodiy koʻrsatkichlarni integral baholash 

uslubi[2, 171-bet]. 

6. Rasmiy statistika koʻrsatkichlarini, turli qayta va qoʻshimcha hisoblashlar asosida 

xufiyona iqtisodiyot va uning alohida elementlarini baholash. 

Bundan tashqari, xufiyona iqtisodiyotga qarshi kurashda quyidagi usullardan ham 

foydalaniladi: 

• radikal-liberal, yaʼni dastlabki jamgʻarilgan kapital eng yuqori surʼatlariga maqsadli 

cheklovlar belgilash yoʻli; 

• repressiv uslublar xufiyona iqtisodiy faoliyatga qarshi huquq-tartibot, xavfsizlik 

organlari faoliyatini kengaytirish va kuchaytirishni taqozo etadi; 

• biznes va tadbirkorlikni rivojlantirish uchun zarur shart-sharoitlarni taʼminlash 

boʻyicha qonunchilikni takomillashtirish bilan huquqiy choratadbirlar majmuasi[3, 20-bet]. 

Xufiyona iqtisodiy faoliyatga qarshi kurashning eng muhim yoʻnalishlari quyidagilardan 

iborat: 

1. Noqonuniy biznes va tadbirkorlikning oldini olish hamda barham berish. 

2. Yolgʻon tadbirkorlikka qarshi kurash. 

3. Tijorat maqsadida sotib olish – davlat va xoʻjalik boshqaruvida faoliyat 

koʻrsatayotgan mansabdor shaxslarga noqonuniy tarzda pul, qimmatli qogʻozlar, boshqa 

mulkiy qiymatlarni oʻz xizmat mavqeyidan kelib chiqqan holda koʻrsatgan xizmati, yaʼni tijorat 

yoki bank sirini oshkor qilgani, pora beruvchiga noqonuniy harakati uchun sharoit yaratib 

berishi hisoblanadi. 

4. Jinoyiy yoʻllar bilan olingan daromadlarni legallashtirishga qarshi taʼsir mexanizmini 

yaratish. 

5. Yolgʻon bankrotlikka qarshi qonunchilikda belgilangan javobgarlikni yanada oshirish. 

6. Jismoniy va yuridik shaxslarning bojxona toʻlovlarini toʻlashdan boʻyin tovlashlariga 

qarshi chora-tadbirlarni, jazo choralarini qoʻllash. 

7. Kontrabanda, mamlakatga tovarlarni noqonuniy tarzda olib kirish va tashqariga 

noqonuniy tarzda tovarlarni olib chiqib ketishga qarshi kuchli tizimni qaror toptirish[4, 30-

bet]. 

Yuqoridagi tahlillardan kelib chiqib, mamlakatimizda iqtisodiy huquqbuzarliklar uchun 

javobgarlik masalalarini quyidagi yoʻnalishlarda takomillashtirish taklif qilinadi: 

Birinchidan, iqtisodiy huquqbuzarliklarni fosh etish va bartaraf etishda shaxsning 

ishtiroki darajasiga (hamkorligi) qarab javobgarlik choralarini differensiallashtirish hamda 

yanada liberallashtirish lozim. Aksariyat iqtisodiy huquqbuzarliklarni fosh etish uchun soliq 

toʻlovchining hamkorligi talab etiladi. Aks holda, ushbu turdagi huquqbuzarliklarni aniqlash 

juda qiyin boʻlib, koʻp vaqt va resurslarni talab etadi. Shunga koʻra, soliq toʻlovchining nazorat 

va huquqni muhofaza qiluvchi organlar bilan hamkorlik qilganligi, huquqbuzarlikni ochishda 

faol yordam berganligi uchun belgilangan sanksiya va jazo choralarini yarmiga qisqartirishni 

nazarda tutish taklif qilinadi. Bu har ikki tomon oʻrtasida oʻzaro hurmat, ishonch va samarali 

muloqot oʻrnatish uchun huquqiy zamin yaratadi. 

Ikkinchidan, iqtisodiy huquqbuzarlik bilan bogʻliq aniqlangan ishlarni sudga yoki tergov 

organiga oʻtkazmasdan vakolatli organlar (prokuratura, Iqtisodiy jinoyatlarga qarshi kurashish 

departamenti, soliq, bojxona va boshqa organlar) va huquqbuzar tomon oʻrtasida sudgacha 

kelishuv bitimini imzolash orqali hal qilishga qaratilgan chora-tadbirlarni kiritish taklif qilinadi. 

Mazkur institut soliq huquqbuzarliklari uchun tezkor va ortiqcha tartib-taomillarsiz jazo 

sanksiyalarini qoʻllash, yetkazilgan iqtisodiy zarar va penyalarni toʻliq undirish, kelgusida bu 

kabi huquqbuzarliklarning sodir etilishini oldini olishga qaratilgan choralarni amalga 

oshirishni oʻz zimmasiga olishni nazarda tutadi. 

Uchinchidan, iqtisodiy huquqbuzarlikni kvalifikatsiya qilish Maʼmuriy javobgarlik 

toʻgʻrisidagi kodeks va Jinoyat kodeksida belgilangan miqdorlarga (“ancha”, “koʻp”, “juda koʻp 

miqdor”) bevosita bogʻlab qoʻyilgan, shuningdek, qoʻllaniladigan jazo choralarining minimal va 

maksimal miqdorlari koʻrsatilgan. Javobgarlikni belgilashda mazkur miqdorlar bilan bir 

qatorda yetkazilgan zarar miqdori jami majburiyatning (soliq va boshqa turdagi majburiyatlar) 

qancha qismini tashkil etishiga qarab huquqbuzarlikni qoʻshimcha kvalifikatsiya qilish taklif 

qilinadi. Bunda, agar yetkazilgan zarar jami majburiyat summasining 15 foizidan kam boʻlsa, 

javobgarlikni nisbatan yengilroq sanksiya doirasida baholash taklif qilinadi. Shuningdek, jazo 

choralarini qoʻllashda subyektivlikka yoʻl qoʻymaslik maqsadida qoʻllaniladigan sanksiya 

miqdorining minimal va maksimal chegaralarini aniq foiz yoki koʻpaytma shaklida belgilash 

(masalan: 20%, 30% yoki 2 baravar, 4 baravar) lozim. Shunga koʻra, Jinoyat kodeksining 184-

moddasi toʻrtinchi qismini chiqarib tashlash, moddani yangi qism bilan toʻldirish, unda shaxs 

tomonidan soliq toʻlash bilan bogʻliq jinoyat qayta sodir etilgan taqdirda, toʻlanmagan soliqlar 

va boshqa majburiy toʻlovlarni 2 baravar miqdorida, uch va undan ortiq ushbu turdagi jinoyat 

sodir etilgan boʻlsa, 4 baravar miqdorida, shu jumladan penya va boshqa moliyaviy sanksiyalar 

tarzida davlatga yetkazilgan zararning oʻrni toʻliq qoplansa, shaxsni javobgarlikdan ozod qilish 

taklif qilinadi. 

Toʻrtinchidan, iqtisodiy huquqbuzarliklar uchun muqobil sanksiyalarni joriy etish taklif 

qilinadi. Soliq toʻlashdan boʻyin tovlagan yoki qarzi maʼlum bir miqdordan oshgan soliq 

toʻlovchilarni obroʻsizlantirish maqsadida ularni har chorakda qarzdorlar roʻyxatida eʼlon qilish 

amaliyotini joriy etish taklif qilinadi. 

Beshinchidan, Soliq kodeksining 223-moddasiga asosan yuridik shaxsning soliqqa oid 

huquqbuzarlik uchun javobgarlikka tortilishi belgilangan boʻlsa-da, MJtK va Jinoyat kodeksida 

yuridik shaxsning javobgarligi nazarda tutilmagan. Ayrim hollarda iqtisodiy 

huquqbuzarliklarning aynan kim tomonidan sodir etilganligini aniqlash va isbotlash 

murakkabligi hamda boshqa muammolarni inobatga olib, yuridik shaxslar uchun javobgarlikni 

belgilash taklif qilinadi. 

Oltinchidan, korrupsiya, iqtisodiy huquqbuzarliklar va xufiyona faoliyat yuritayotgan 

shaxslar haqida anonim tarzda yoki arizachining shaxsi sir saqlanishini taʼminlagan holda turli 

vositalar yordamida (elektron, ogʻzaki yoki yozma shaklda) murojaat qilish imkoniyatlarini 

kengaytirish, bunda nodavlat notijorat tashkilotlari, fuqarolar va tadbirkorlik subyektlarining 

ishtirokini kengaytirish orqali jamoatchilik nazorati mexanizmlaridan samarali foydalanishni 

ragʻbatlantirish zarur[5]. 

Mazkur chora-tadbirlar iqtisodiy huquqbuzarliklar uchun javobgarlikni yanada 

liberallashtirish va takomillashtirish, insofli tadbirkorlarni ragʻbatlantirish, iqtisodiy 

huquqbuzarlik holatlarini ixtiyoriy bartaraf etilishi va oʻzaro hamkorlikni ragʻbatlantirish 

hamda sudgacha kelishuv instituti imkoniyatlaridan kengroq foydalanishga xizmat qiladi. 

Oʻzbekistonda jinoyiy xufiyona iqtisodiyotga va korrupsiyaga qarshi kurashning uzoq 

muddatli strategiyasi ishlab chiqilib, amalga oshirilmoqda. Bu strategiya doirasidagi 

jinoyatchilik va korrupsiyaga qarshi kurash yoʻnalishlari quyidagilardan iborat: 

1. Iqtisodiyotni erkinlashtirish, iqtisodiy munosabatlarni erkinlashtirish yoʻlidan 

yanada izchil borish. 

2. Halol tadbirkorlik uchun chinakam erkinlikni taʼminlash. 

3. Oʻzbekistonda huquq va sud tizimini takomillashtirish hamda isloh qilish. 

4. Fuqarolarning turli, jumladan, iqtisodiy huquqbuzarlikka qarshi ichki imkoniyatlari 

va yuksak darajadagi axloqi jinoyatchilik va korrupsiya jamiyatga olib kiradigan yemirilishdan 

eng yaxshi himoya hisoblanadi. 

5. Jinoyatchilik va korrupsiyaga qarshi murosasizlik muhitini vujudga keltirish. 

Xufiyona iqtisodiyotga qarshi kurashish uchun korxonalar xoʻjalik-moliyaviy faoliyati, 

jismoniy shaxslarning daromad olishi va xarajatlari toʻgʻrisidagi haqqoniy axborotlarni 

toʻplash, tahlil qilish asosida iqtisodiy-ijtimoiy jarayonlarni keng qamrovli nazorat qilish 

tizimini shakllantirish lozim. Bunda davlat boshqa organlar, nodavlat tashkilotlar, uyushmalar 

bilan oʻzaro bogʻliqlikda aloqadorlik va hamkorlikni yoʻlga qoʻyishi kerak boʻladi[6]. 

Xulosa qilib aytganda, bir qator olimlar va amaliyotchilarning fikrlarini tahlil qilgan 

holda jinoyat faoliyatidan olingan daromadlarni legallashtirish — bu jinoyat faoliyati natijasida 

olingan mol-mulkni topshirish, konversiya qilish yoki almashtirish, shuningdek, asl mohiyatini, 

manbasini, kelish yoʻlini va manbasini yashirish yoki yashirish orqali egalik qilish, mulkka yoki 

uning mulkiga nisbatan asl huquqlarni boshqa shaxsga oʻtkazish, agar bunday mulk jinoyat 

faoliyati natijasida olingan boʻlsa — obyektiv tomon deb hisoblash darkor. Bu esa, oʻz 

navbatida, jinoyat yoʻli bilan topilgan daromadlarni legallashtirish jinoyatlari uchun sud hukmi 

chiqarishda yengillashtiruvchi va ogʻirlashtiruvchi alomatlar mavjudligini hisobga oluvchi 

jarayon ekanligi aniqdir. 

Mamlakatimizda xufiyona iqtisodiyotni qisqartirish boʻyicha strategik yoʻnalishlarni 

belgilash va bunda barcha manfaatdor vazirlik va idoralarni safarbar etgan holda quyidagi 

yoʻnalishlarda chora-tadbirlarni amalga oshirish: 2023–2024 yillarda alohida korxona yoki 

tarmoqlarga berilgan imtiyozlarni toʻliq tanqidiy xatlovdan oʻtkazish va bekor qilish orqali 

barcha bozor ishtirokchilari uchun teng imkoniyatlar hamda sogʻlom raqobat muhitini 

yaratish; import tovarlarining ichki bozordagi ulgurji savdosini faqat naqd pulsiz hisob-kitob 

shaklida amalga oshirilishini toʻliq taʼminlash va buni nazorat qilish uchun import mahsulotlari 

harakati boʻyicha yagona axborot tizimini ishlab chiqish va amaliyotga joriy etish; soliqdan 

qochish holatlarida jazoning muqarrarligini taʼminlash, rasmiy iqtisodiyotda ishlashni yashirin 

iqtisodiyotda faoliyat yuritishdan koʻra manfaatli qilish, bu boradagi toʻsiqlarni bartaraf etish, 

barcha axborot vositalari orqali tushuntirish ishlari koʻlamini kengaytirish; yuridik shaxslar 

tomonidan jismoniy shaxslarning bank hisobvaraqlariga moliyaviy yordam va qarz sifatida 

yoʻnaltirilayotgan mablagʻlarga nisbatan jismoniy shaxslarning daromad soligʻiga tortish 

amaliyotini joriy etish, mablagʻlar toʻliq qaytarilganda ushbu tushumlarni soliq bazasidan 

chiqarish; jinoyat faoliyatidan olingan daromadlarni legallashtirish va terrorizmni 

moliyalashtirishga qarshi kurashish tizimi doirasida shubhali mijozlar va operatsiyalarni 

oldindan aniqlash indikatorlarini joriy etish va monitoringini kuchaytirish asosiy vazifalardan 

hisoblanadi.  

